
ᐆᒧᖓ  

 

ᑐᑭᓯᒋᐊᕈᑏᑦ: X         ᐃᓱᒪᓕᐅᕐᓂᖅ:  

 

ᐱᔾᔪᑎᖓ: ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᑐᑭᓯᒋᐊᕈᑏᑦ – ᐃᒪᕐᒥ ᓴᐳᒻᒥᑦᑎᓂᕐᒧᑦ ᐱᓕᕆᔭᐅᔪᑦ  

 

ᓇᓗᓇᐃᔭᖅᓯᒪᓂᖏᑦ 

 

DFO ᐃᒪᕐᒥ ᐸᕐᓇᐃᓂᕐᒧᑦ ᐊᒻᒪ ᓴᐳᒻᒥᑦᑎᓂᕐᒧᑦ ᐱᓕᕆᐊᖅ) ᐱᓕᕆᐊᖃᓗᐊᖅᑐᑦ ᐊᑐᓕᖅᑎᑕᐅᓂᖓᓄᑦ 

ᑲᒪᒋᔭᐅᔭᕆᐊᖃᖅᑐᓂᑦ ᐃᓗᐊᓂ ᐃᒪᕐᓄᑦ ᐱᖁᔭᖅ, ᐊᑐᕐᓗᑎ ᐃᓚᓕᐅᔾᔭᐅᓯᒪᓂᑦ ᐃᒪᕐᓄᑦ ᐊᐅᓚᑕᐅᓂᖏᓐᓄᑦ ᐊᒻᒪ 

ᐃᒪᕐᒥ ᓴᐳᒻᒥᑦᑎᓂᕐᒧᑦ ᓴᓇᕐᕈᑏᑦ. ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᑭᐅᑕᖅᑐᒧᑦ ᐃᖅᑲᓇᐃᔭᖃᑎᖃᖅᑐᑦ ᐃᓄᓐᓂᑦ 

ᐱᓕᕆᖃᑎᖏᓐᓂ ᐊᒥᓱᒐᓚᓐᓂᑦ ᐃᒪᕐᒥ ᓴᐳᒻᒥᑦᑎᓂᕐᒧᑦ ᐱᓕᕆᔭᐅᔪᑦ ᐃᓗᐊᓂ ᐊᒻᒪ ᐊᑦᑐᐊᓂᓕᓐᓄᑦ ᓄᓇᕗᒻᒧᑦ. 

ᑖᒃᑯᐊ ᐱᓕᕆᔭᐅᔪᑦ ᐱᖃᓯᐅᔾᔨᔪᑦ ᓯᕗᒧᒋᐊᖅᑕᐅᓂᖏᑦ ᐃᒪᕐᒥ ᓴᐳᒻᒥᑦᑎᓂᕐᒧᑦ ᑐᕙᔪᐃᑦᑐᒥᑦ ᐊᒻᒪ ᖃᓂᒋᔭᖏᓐᓂ 

ᓴᓪᓕᑦ ᕿᑭᖅᑕᖓ ᐊᒻᒪ ᐊᐅᓚᑦᑎᓂᕐᒧᑦ ᒫᓐᓇᐅᔪᒥᑦ ᐃᒪᐃᑦ. ᑐᔅᓯᕌᖑᑎᓪᓗᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

(QIA) ᐊᒻᒪ ᓄᓇᓕᖓ ᓴᓂᑭᓗᐊᖅ, DFO ᐃᓚᒋᔭᐅᓯᒪᒻᒥᔪᑦ ᑎᒥᒐᓚᐅᔪᓂᑦ ᐅᖃᖃᑎᒌᑦᑐᓂᑦ 

ᓯᕗᒧᒋᐊᖅᑎᑕᐅᓂᖏᓐᓄᑦ ᐃᓱᒪᒋᔭᐅᓂ ᓴᐳᒻᒥᔭᐅᓂᖏᓐᓄᑦ ᕿᑭᖅᑕᐃᑦ. 

 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓯᕗᒧᒋᐊᖅᑎᑦᑎᕙᓪᓕᐊᒻᒥᔪᑦ ᐊᕙᑎᖓᓄ ᐱᐅᓂᖓᓄᑦ ᒪᓕᒐᖏᑦ ᐃᑲᔪᕐᓗᑎ 

ᒪᑭᒪᑎᑕᔅᓴᐅᔪᒥ ᐱᔭᓪᓕᐊᑎᑦᑎᓂᕐᒧᑦ ᐊᒻᒪ ᐃᓚᓕᐅᔾᔭᐅᓯᒪᔪᓂᑦ ᐊᐅᓚᑦᑎᓂᕐᒧᑦ, ᐊᒻᒪ ᐃᑲᔪᕐᓗᓂ 

ᐊᑐᓕᖅᑎᑕᐅᓂᖓᓄᑦ ᐊᑐᓕᖁᔭᐅᔪᑦ ᐅᑯᓚᖓᑦ ᐱᑭᐊᓚᓱᕐᓱᐊᖅ ᑲᑎᒪᔨᖏᑦ ᐃᓗᐊᓂ ᓴᕐᕙᖅᔪᐊᖅ 

ᐱᓕᕆᖃᑎᖃᖅᑐᑎ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ. 

 

ᒫᓐᓇᐅᔪᒥᑦ ᖃᓄᐃᓕᖓᓂᖓ 

 

ᓴᓪᓖᑦ ᕿᑭᖅᑕᖓ ᐱᔪᒪᓂᕆᔭᐅᔪᖅ 

- ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ (KIA) ᐱᓕᕆᖃᑎᖃᓕᖅᓯᒪᔪᑦ ᓯᕗᒧᑦᑎᒋᐊᕐᓗᒍ 

ᓴᓪᓖᑦ ᕿᑭᖅᑕᖓ ᐱᔪᒪᓂᕆᔭᐅᔪᖅ ᐱᑕᖃᕈᓐᓇᖅᑐᒥ ᓇᓗᓇᐃᖅᑕᐅᓂᖓᓄᑦ ᓄᑖᒥ ᓯᕗᓂᔅᓴᒥ ᐃᒪᐃᑦ ᓴᐳᒻᒥᐅᔪᑦ. 

ᓴᓪᓖᑦ ᕿᑭᖅᑕᖓ ᐱᔪᒪᓂᕆᔭᐅᔪᖅ ᐱᖃᓯᐅᔾᔨᔪᖅ ᓄᓇᖅᐸᓯᖓᓂ ᐃᒪᖏᓐᓂ ᓴᓪᓃᑦ ᕿᑭᖅᖓᓂ ᐊᒻᒪ ᐃᓪᓗᓕᒑᕐᔪᒃ 

ᑭᕙᓪᓕᕐᒥ ᓄᓇᕗᑦ. ᑭᖑᓪᓕᖅᐹᒥ ᑭᓪᓕᖓ ᐱᑕᖃᕈᓐᓇᖅᑐᒥ ᓄᑖᒥ ᓯᕗᓂᔅᓴᒥ ᐃᒪᐃᑦ ᓴᐳᒻᒥᐅᔪᓂᖏᓐᓄᑦ 

ᑐᓐᖓᓂᖃᖅᑐᑦ ᖃᐅᔨᓴᖅᑕᐅᓯᒪᔪᓂᑦ ᐊᒻᒪ ᑐᓴᐅᒪᖃᑎᒌᓐᓂᐅᔪᓂᑦ.  

- ᓴᓪᓖᑦ ᕿᑭᖅᑕᖓ ᐱᔪᒪᓂᕆᔭᐅᔪᖅ ᐱᕙᓪᐊᓕᑎᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᑦ (CDC) ᑭᒍᖅᑐᐃᔨᖃᖅᑐᑦ ᐅᑯᓇᖓᑦ 

ᐊᐃᕖᑦ ᐊᒻᒪ ᐊᕿᒡᒋᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᐃᕐᓂᐅᕐᕖᑦ ᐊᐅᓚᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᑦ, 

ᓄᓇᕗᑦ ᒐᕙᒪᒃᑯᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪ ᐃᒪᕐᒥᐅᑕᓕᕆᔨᒃᑯᑦ. CDC 

ᑲᑎᒪᕋᑖᕐᓂᖃᓚᐅᖅᑐᑦ ᐅᖄᓚᐅᑎᒃᑯᑦ ᓯᑎᐱᕆ 2021, ᐅᖃᐅᓯᖃᖅᑐᑎ ᐱᕙᓪᓕᐊᓂᖓᓄᑦ ᐃᒪᖅ 

ᓴᐳᒻᒥᔭᐅᓂᖓᓄ ᐱᕙᓪᓕᐊᓂᖓᓄᑦ. ᐊᒥᓱᒐᓚᒃᑲᓐᓂᐅᔪᓂᑦ CDC ᑲᑎᒪᓂᓂᐊᖅᑐᓂ ᐸᕐᓇᓯᒪᔪᑦ ᒪᐃ ᐊᒻᒪ 

ᔫᓂ 2022.   

- ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐃᓕᓐᓂᐊᓯᓐᓈᕐᓂᖃᓚᐅᖅᑐᑦ ᑲᑎᒪᓪᓗᑎ ᕕᕝᕗᐊᕆ 2020 ᑕᖏᕐᖠᓂᕐᒥᑦ, 

ᑕᓪᓕᒪᑦ ᐃᓚᐅᖃᑕᐅᓪᓗᑎ ᐅᑯᓇᖓᑦ ᐃᓪᓗᓕᒑᕐᔪᒃ ᑎᓴᒪᐅᔪᖅᑐᑦ ᓴᓪᓕᓂᑦ, ᐊᑕᐅᓯᒡᒍᑏᑦ ᐊᑐᓂ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ ᓄᓇᕗᑦ ᒐᕙᒪᒃᑯᑦ. ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐃᓕᓐᓂᐊᓯᓐᓈᕐᓂᕐᒧᑦ  

 

 



ᑲᑎᒪᓂᕐᒧᑦ ᐅᓂᒃᑳᑦ ᓴᖅᑭᖅᑎᑕᐅᓚᐅᖅᑐᑦ. ᑎᑎᕋᖅᑕᐅᒋᐊᓐᖓᖅᓯᒪᔪᑦ ᐅᓂᒃᑳᑦ ᕿᒥᕐᕈᔭᐅᓂᐊᖅᑐᑦ ᐊᑐᓂ 

ᓄᓇᓕᒻᒥᐅᑕᓄᑦ ᐃᓪᓗᓕᒑᕐᔪᒃ ᐊᒻᒪ ᓴᓪᓖᑦ ᑭᖑᓪᓕᖅᐹᒥ ᐋᖅᑭᑦᑕᐅᓚᐅᖅᑎᓐᓇᒋᑦ.  

- ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᓂᕐᒧᑦ ᐅᖃᐅᔾᔨᒋᐊᖅᑏᑦ ᑎᑎᕋᕐᕕᖓ (CSAS) ᑲᑎᒪᓂᖃᓚᐅᖅᑐᑦ 

ᑎᓯᐱᕆ 2018 ᕗᐃᓂᐸᐃᒡ ᐊᒻᒪ ᖃᕋᓴᐅᔭᒃᑯᑦ ᐋᒡᒋᓯ 2020 ᓴᖅᑎᑦᑎᓗᑎ ᐆᒪᔪᓂᑦ ᐊᒻᒪ ᐊᕙᑎᖓᓂ 

ᓇᓗᓇᐃᔭᖅᓯᒪᓂᖏᓐᓄᑦ ᓴᓪᓖᑦ ᕿᑭᖅᑕᖓᓂ ᐱᔪᒪᓂᕆᔭᐅᔪᒥᑦ. ᑲᑎᒪᓂᕐᒧᑦ ᑎᑎᕋᖅᓯᒪᔪᑦ ᐃᓄᓐᓄᑦ 

ᐊᑐᐃᓐᓇᐅᔪᑦ CSAS ᐃᕐᖏᓐᓈᕈᑎᒃᑯᑦ ᑐᑭᓯᒋᐊᕐᕕᖓᓂ. 

- ᐱᖃᓯᐅᑎᓪᓗᑎ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑳᑦ ᐊᒻᒪ ᖃᐅᔨᓴᓂᕐᒧᑦ ᑎᑎᕋᖅᓯᒪᔪᑦ ᓇᓗᓇᐃᖅᑕᐅᓯᒪᔪᑦ, 

ᖃᐅᔨᓴᒃᑲᓂᕐᓂᖃᖅᑐᑦ ᐊᕙᑎᖓᓄᑦ ᐊᑦᑕᓇᕈᑎᐅᔪᓐᓇᖅᑐᓂ, ᐃᓅᖃᑎᒌᓐᓂᕐᒧᑦ ᑮᓇᐅᔭᓕᕆᓂᕐᒧᑦ 

ᓇᓗᓇᐃᔭᖅᓯᒪᓂᖏᑦ, ᐊᒻᒪ ᐅᖅᓱᐊᓘᒍᓐᓇᖅᑐᓄ ᐅᓂᒃᑳᑦ. ᐊᑦᑕᓇᕈᑎᐅᔪᓐᓇᖅᑐᓂᑦ ᖃᐅᔨᓴᕐᓂᐅᔪᖅ ᒫᓐᓇᐅᔪᒥᑦ 

ᐊᒻᒪ ᓯᕗᓂᔅᓴᒥᐅᔪᓐᓇᖅᑐᑦ ᐱᓕᕆᔭᐅᔪᑦ ᖃᐅᔨᑎᑦᑎᓗᑎ ᒪᓕᑦᑕᐅᔭᕆᐊᓕᓐᓄᑦ ᐱᔾᔪᑎᒋᓇᓱᐊᖅᑕᖓᓄ (ᓲᕐᓗ, 

ᑐᔅᓯᕌᖑᔪᑦ ᐊᐅᓚᑦᑎᓂᕐᒧᑦ ᐊᐅᓚᑦᑎᔾᔪᑕᐅᓂᐊᖅᑐᑦ). ᑎᑎᕋᖅᑕᐅᒋᐊᓐᖓᖅᓯᒪᔪᑦ ᓴᐳᒻᒥᑦᑎᓂᕐᒧᑦ ᐱᖠᕆᐊᖑᒋᐊᓖᑦ 

ᓇᒦᓐᓂᖓᓄ ᒫᓐᓇᐅᔪᒥᑦ ᓴᖅᑭᖅᑎᑕᐅᕙᓪᓕᐊᔪᑦ ᐊᒻᒪ ᐅᖃᐅᓯᐅᓂᐊᖅᑐᑦ CDC ᑲᑎᒪᓂᖏᓐᓄᑦ.  

- ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᓚᒋᔭᐅᑎᑦᑏᓇᕐᓂᐊᖅᑐᑦ ᐱᓕᕆᖃᑎᖏᓐᓂ ᐊᒻᒪ ᑎᒍᒥᐊᖅᑎᐅᖃᑕᐅᔪᓂᑦ 

ᐃᒪᕐᒥ ᓴᐳᒻᒥᑦᑎᓂᕐᒧᑦ ᓴᖅᑭᖅᑎᑕᐅᓂᖓᓄ ᐱᕙᓪᓕᐊᓂᖓᓄᑦ. 

 

ᑐᕙᔪᐃᑦᑐᖅ ᐃᒪᖓ ᓴᐳᒻᒥᔭᐅᓂᖓ 

- ᓴᖅᑭᖅᑎᑕᐅᔪᒻᒪᓂᑦ ᑐᕙᔪᐃᑦᑐᖅ ᐃᒪᖓ ᓴᐳᒻᒥᔭᐅᓂᖓ ᒥᓂᔅᑕᒧᑦ ᐋᒡᒌᓯ 2019, ᖃᐅᔨᓴᖅᑕᐅᓂᖓ 

ᓇᓗᓇᐃᕐᓗᒍ ᓈᒻᒪᓐᓂᖓᓄᑦ ᐊᒻᒪ ᐱᔪᒥᓇᕐᓂᖓᓄᑦ ᐊᑯᓂᐅᔪᒧᑦ ᓴᐳᒻᒥᔭᐅᓂᖓᓄ 

ᐱᓕᕆᐊᖑᕙᓪᓕᐊᓕᖅᑐᖅ ᐱᓕᕆᖃᑎᖃᖅᑐᑎ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᕕᕝᕗᐊᕆᒥ 2020, ᐱᓕᕆᔩᑦ ᓴᖅᑭᖅᑎᑕᐅᓚᐅᖅᑐᑦ ᐃᓚᒋᔭᐅᔪᓂᑦ 

ᑎᒥᐅᔪᓕᒫᓂᑦ ᐊᑐᓕᖅᑎᑕᐅᓗᓂ ᐊᖏᕈᑕᐅᓯᒪᔪᖅ ᐃᖅᑲᓇᐃᔮᖑᓂᐊᖅᑐᓄᑦ ᐸᕐᓇᐅᑦ. ᑐᕙᔪᐃᑦᑐᖅ 

ᐱᓕᕆᔩᑦ ᓯᕗᒧᐊᑦᑎᑦᑎᒋᐊᓂᕐᒧᑦ ᑖᔅᓱᒧᖓ ᐃᖅᑲᓇᐃᔮᒧᑦ ᑲᔪᓯᕙᓪᓕᐊᔪᖅ, ᑭᖑᕙᖅᑎᑕᐅᓪᓗᑎ 

ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ 19. 

- ᐃᓄᑦᑎᒍᑦ ᓄᓇᓕᓐᓂ ᑲᑎᒪᓂᐅᔪᑦ ᐃᑉᐱᐊᕐᔪᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ ᐊᒻᒪ ᖃᐅᓱᐃᑦᑐᖅ 

ᐸᕐᓇᑕᐅᓚᐅᖅᑐᑦ ᐅᑭᐊᔅᓵᖓᓄ 2020, ᐊᒻᒪᓗᒃᑲᓐᓂᖅ 2021, ᑭᓯᐊᓂᓕ ᓄᖅᑲᖅᑎᑕᐅᓯᒪᔪᑦ. ᐱᓕᕆᔩᑦ 

ᒫᓐᓇᐅᔪᒥᑦ ᓴᖅᑭᑎᑦᑎᕙᓪᓕᐊᔪᑦ ᐃᓱᒪᒋᔭᐅᔪᓂᑦ ᐊᓯᐊᒎᕈᑎᔅᓴᓂ ᑲᑎᒪᓂᐅᔪᓄᑦ ᑲᑎᒪ ᑲᑎᔾᔪᑎᓄᑦ 

ᑐᓂᐅᖅᑲᖅᑕᐅᓂᖏᑦ ᓄᑖᒧᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ. ᑲᑎᒪᓂᖃᒃᑲᓂᕐᓂᐅᔪᑦ ᓂᕆᐅᒋᔭᐅᔪᑦ 

ᓈᒻᒪᓐᓂᖓᓄ ᖃᐅᔨᓴᓂᕐᒧᑦ ᐱᕙᓪᓕᐊᓂᖓᓄᑦ ᓄᓇᓕᐅᔪᑦ ᐊᒻᒪ ᑎᒍᒥᐊᖅᑎᐅᖃᑕᐅᔪᑦ ᐱᕕᔅᓴᖃᖅᑎᓪᓗᒋᑦ 

ᐅᖃᐅᓯᔅᓴᖏᓐᓂ ᓯᕗᓪᓕᖅᐹᒥ ᖃᓄᐃᓐᓂᕆᒋᐊᖓᖅᑕᖏᓐᓂ. 

- ᐱᔭᕇᖅᑕᐅᑎᓪᓗᒍ ᓈᒻᒪᓐᓂᖓᓄᑦ ᖃᐅᓕᓴᕐᓂᖅ ᐊᒻᒪ ᐊᑦᑐᐊᓂᓖᑦ ᑲᑎᒪᓂᕐᒧᑦ ᐱᕙᓪᓕᐊᓂᖏᓐᓄᑦ, 

ᐅᓂᒃᑳᑦ ᐊᑐᓕᖁᔭᐅᔪᓂᑦ ᑐᓂᔭᐅᓂᐊᖅᑐᑦ ᑎᒥᐅᔪᓄᑦ (DFO, PCA, QIA, GN) ᕿᒥᕐᕈᔭᐅᓗᑎ ᐊᒻᒪ 

ᐃᓱᒪᓕᐅᕐᓗᑎ ᑐᕙᒧᐃᑦᑐᖅ ᑲᑎᒪᔨᕋᓛᖏᓐᓄᑦ.  

 

ᑲᓴᓐᓇᖓᓂ ᐅᑭᐅᑕᖅᑐᒥ ᐃᒪᐃᑦ 

- ᐃᑲᔪᖅᑕᐅᓪᓗᑎ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᖏᓐᓄᑦ, ᐃᖃᓗᓕᕆᓂᐅᔪᓂᑦ, ᐊᒻᒪ ᐊᕙᑎᓕᕆᓂᕐᒧᑦ 

ᑲᑐᔾᔨᖃᑎᒋᑦ, ᐱᖓᓱᑦ ᐅᑭᐅᑕᖅᑐᒥ ᑲᓇᓐᓇᖓᓂ ᐃᒪᐃᑦ, ᐃᖃᓗᓕᕆᓂᐅᔪᑦ ᒪᑐᔭᐅᓂᖏᑦ ᐊᑖᓂ 

ᐃᖃᓗᓕᕆᓂᕐᒧᑦ ᐱᖁᔭᖅ ᐊᑐᓕᖅᑎᑕᐅᓚᐅᖅᑐᑦ 2017 ᐊᒻᒪ ᑐᓂᓯᓂᖃᖅᑐᑎ 1.17% ᐃᒪᕐᒥ ᓴᐳᒻᒥᑦᑎᓂᕐᒧᑦ. 

- ᑖᒃᑯᐊ ᐃᒪᐃᑦ ᓴᖅᑭᖅᑎᐅᓚᐅᖅᑐᑦ ᐃᑲᔪᕐᓗᑎ ᓴᐳᒻᒥᑦᑎᓗᑎ ᐊᑦᑐᖅᑕᐅᓴᕋᐃᑦᑐᓂᑦ ᐃᖅᑲᖓᓂ, ᐊᒻᒪᓗᑦᑕᐅ 

ᐊᖏᔪᒐᓚᐅᓪᓗᓂ ᐆᒪᔪᓄᑦ ᓇᔪᖅᑕᐅᕙᑦᑐᑦ ᐊᒻᒪ ᐃᑏᑦ ᐊᔾᔨᒌᖏᑦᑐᑦ ᐆᒪᔪᐃᑦ. 

- DFO ᖃᐅᔨᓴᖃᑦᑕᖅᑐᑦ ᒪᓕᓐᓂᖃᓂᕐᒧᑦ ᑖᒃᑯᐊᓂᖓ ᐃᖃᓗᓕᕆᓂᕐᒧᑦ ᒪᑐᔭᐅᔪᓂᑦ ᐃᒪᒃᑯᑦ 

ᐅᐊᑦᑎᖃᑦᑕᖅᑐᑎ ᐊᒻᒪᓗᑦᑕᐅᖅ ᖃᖓᑕᓲᒃᑯᑦ ᖃᐅᔨᓴᖃᑦᑕᖅᑐᑎ ᐊᒻᒪᓗᑦᑕᐅᖅ ᐊᑐᖅᑐᑎ ᐅᒥᐊᕐᔪᐊᓄᑦ 

ᖃᐅᔨᓴᐅᑎᓂᑦ ᐊᑐᖅᑕᐅᔪᓂᑦ.  

- ᐃᖅᑲᓇᐃᔮᖑᕙᓪᓕᐊᔪᖅ ᐱᒋᐊᖅᑎᑕᐅᓗᓂ ᐱᕙᓪᓕᐊᓂᖓ ᖃᐅᔨᓴᖃᑦᑕᓂᕐᒧᑦ ᐊᒻᒪ ᐊᑯᓂᐅᔪᒧᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᐃᒪᕐᒥ ᓴᐳᒻᒥᑦᑎᓂᕐᒧᑦ ᐱᓕᕆᔨᓄᑦ ᐊᒻᒪᓗᑦᑕᐅᖅ DFO ᐱᓕᕆᕕᖏᑦ 

ᐅᑭᐅᑕᖅᑐᒥ ᐊᒻᒪ ᓂᐅᐸᐅᓐᓛᓐ ᓛᐸᑐᖓ (Hᐊᑕᓐ ᐃᒪᖓ ᓴᐳᒻᒥᔭᐅᔪᖅ). 



- ᖃᐅᔨᓴᓂᕐᒧᑦ ᐱᓕᕆᐊᑦ ᓲᕐᓗ ᓇᓗᓇᐃᒃᑯᑕᓄ ᓂᕕᖓᑖᓕᖅᑕᐅᓂᖏᑦ ᐊᒻᒪ ᖃᐅᔨᓴᖃᑦᑕᓂᕐᒧᑦ ᐊᑯᑭᑦᑐᑦ 

ᖃᓕᕋᓕᖏᓐᓂ, ᐊᑯᑭᑦᑐᖅ ᐃᖃᓗᔾᔪᐊᖏᑦ ᐊᒻᒪᓗᑦᑕᐅᖅ ᓯᑲᐃᑦ ᐊᒻᒪᓗᑦᑕᐅᖅ ᐃᖃᓗᓕᕆᓂᕐᒧᑦ 

ᖃᐅᔨᓴᕐᓂᐅᔪᑦ ᑲᔪᓰᓐᓇᖅᑐᑦ ᐃᓗᐊᓂ ᐊᒻᒪ ᖃᓂᒋᔭᖏᓐᓂ ᑖᒃᑯᐊ ᐃᒪᐃᑦ. 

- DFO ᖁᕕᐊᓱᓚᐅᖅᑐᑦ ᐱᓕᕆᖃᑎᖃᓕᖅᑐᑎ ᐃᓄᓐᓂᑦ ᑐᓴᖅᑎᑦᑎᓂᕐᒧᑦ ᐱᓕᕆᐊᒥᑦ “ᓴᐳᒻᒥᑦᑎᔩᑦ 

ᑕᕆᐅᕐᒥᑦ” ᑕᑯᔅᓴᐅᑎᑦᑎᓂᖃᖅᑐᑦ ᑲᓇᓐᓇᖓᓂ ᐅᑭᐅᑕᖅᑐᒥ ᐃᒪᐃᑦ ᓴᐳᒻᒥᔭᐅᔪᑦ. 

 

ᓴᕙᕐᔪᐊᖅ (ᐱᑲᓚᓱᕐᓱᐊᖅ) ᐊᒻᒪ ᕿᑭᖅᑕᐃᑦ 

- ᐱᑲᓚᓱᕐᓱᐊᖅ ᑐᑭᖃᖅᑐᖅ “ᐃᒪᐃᖅ ᐊᖏᔪᒥᑦ ᖁᕝᕙᐸᓪᓕᐊᔪᖅ” ᐊᒻᒪ ᑲᓛᔅᓯᓱᑦ (ᐅᐊᓐᖓ ᐊᑯᑭᑦᑐᑦ) 

ᐊᑎᖓ ᐅᑭᐅᑕᖅᑐᒥ ᐃᒪᖅ ᓱᑯᔪᐃᑦᑐᖅ, ᐱᒻᒪᕆᐅᔪᖅ ᓇᒦᓐᓂᖓ ᐊᒥᓱᓄᑦ ᐃᒪᕐᒥᐅᑕᓄᑦ ᐆᒪᔪᓄᑦ , 

ᑎᒻᒥᐊᓄᑦ, ᐊᒻᒪ ᐃᖃᓗᓐᓄᑦ. ᑲᓇᑕᒥ, ᐊᑦᑎᖅᑕᐅᓯᒪᔪᖅ ᓴᕙᕐᔪᐊᖅ, “ᐊᖏᔪᖅ, ᐃᒪᐃᓐᓇᖅ” ᐃᓄᒃᑎᑐᑦ. It 

ᐱᖅᑯᓯᓄᑦ ᐱᒻᒪᕆᐅᔪᖅ ᐊᒻᒪ ᐱᒻᒪᕆᐅᓪᓗᓂ ᐊᐅᓪᓚᓂᕐᒧᑦ ᐊᖅᑯᑎᐅᓪᓗᓂ ᑲᓇᑕᒥᐅᑕᓄᑦ ᐊᒻᒪ ᐊᑯᑭᑦᑐᓂ 

ᐃᓄᓐᓄᑦ. ᑖᒃᑯᐊ ᓄᓇᓕᕐᔪᐊᓄᑦ ᑲᑐᑎᔭᐅᔪᑦ ᐃᒪᐃᑦ ᑲᓇᑕᒧᑦ, ᐊᑯᑭᑦᑦᑐᑦ ᐊᒻᒪ ᑎᐊᓐᒫᒃ. 

- ᐅᐊᑦᑎᐊᕉᓯᒪᒥᑦ, ᐃᓄᐃᑦ ᐅᑭᐅᑕᖅᑐᒥ ᓯᓚᕐᔪᐊᒥ ᑲᑎᒪᔨᖏᑦ ᓴᖅᑭᑎᑦᑎᓚᐅᖅᑐᑦ ᐱᑲᓚᓱᕐᓱᐊᖅ ᑲᑎᒪᔨᓂᑦ, 

ᐊᑐᓕᖁᒡᓚᐅᖅᑐᑦ ᐅᑭᐅᑕᖅᑐᒥ ᐃᒪᖓ ᓯᑯᔪᐃᑦᑐᖅ, ᐊᒻᒪᓗᑦᑕᐅᖅ ᐃᓄᐃᑦ−ᒐᕙᒪᑐᖃᒃᑯᑦ 

ᐱᓕᕆᖃᑎᒌᓐᓂᕐᒧᑦ ᑲᑎᒪᔨᕋᓛᑦ ᑲᑐᑎᔭᐅᔪᒥᑦ ᐅᓂᒃᑳᑎᒍᑦ. 

- DFO ᐃᖅᑲᓇᐃᔭᖃᑎᖃᖅᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᓯᕗᒧᒋᐊᖅᑎᓪᓗᒍ ᓴᐳᒻᒥᑦᑎᓂᐅᔪᖅ 

ᑲᓇᑕᒥ ᐃᓚᖓᓂ ᐊᕕᑦᑐᖅᓯᒪᔪᒧᑦ. ᓴᕐᕙᕐᔪᐊᖅ ᓇᓕᒧᓐᓂᖃᕐᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᑎᑎᕋᖅᓯᒪᔪᖏᓐᓂ ᐃᓄᐃᑦ ᐅᒥᐊᕐᔪᐊᓕᕆᓂᕐᒧᑦ ᐊᒻᒪ ᑮᓇᐅᔭᓕᕆᓂᕐᒧᑦ. 

- ᐅᖃᐅᓯᐅᒃᑲᓂᖅᑐᑦ ᑲᔪᓯᕙᓪᓕᐊᔪᑦ ᐊᒻᒪ ᐊᑦᑐᐊᓂᓖᑦ ᐅᑯᓄᖓ: 

• ᖃᓄᖅ ᐱᐅᓛᒥᑦ ᐱᔪᓐᓇᕐᓂᖃᖅᑎᑦᑎᓗᓂ ᐊᒻᒪ ᐃᑲᔪᕐᓗᓂ ᑲᓇᑕᒥ ᐃᓄᐃᑦ ᐱᓕᕆᖃᑎᖏᓐᓂ ᐊᒻᒪ 

ᓄᓇᓕᓐᓂᑦ; 

• ᖃᓄᖅ ᓄᐊᑦᑎᒋᐊᔅᓴᖅ ᐊᒻᒪ ᐃᓚᓕᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᕙᓪᓕᐊᓂᓕᒫᖓᒍᑦ; 

• ᖃᓄᖅ ᐊᐅᓚᓂᖃᑦᑎᐊᖅᑐᒥ ᑐᓴᐅᒪᖃᑎᒌᓐᓂᕐᒧᑦ ᑲᓇᑕᒥᐅᑕᓂ ᐃᓄᓐᓂᑦ ᐱᔪᒪᓂᖃᖅᑐᓂᑦ 

ᓯᓚᕐᒧᐊᒥ ᐅᖃᐅᓯᐅᔪᓂᑦ ᐊᑯᑭᑦᑐᓄᑦ ᐊᒻᒪ ᑎᐊᓐᒫᒃ.  

- ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᓕᖓ ᓴᓂᑭᓗᐊᖅ ᑐᓂᓯᓯᒪᒻᒥᔪᑦ ᐱᔪᒪᓂᕆ.ᖏᓐᓂ ᐃᒪᕐᒥ 

ᓴᐳᒻᒥᑦᑎᓂᕐᒧᑦ ᖃᓂᒋᔭᖏᓐᓂ ᕿᑭᖅᑕᐃᑦ (ᓴᓂᑭᓗᐊᖅ ᕿᑭᖅᑕᖏᑦᔪ ᒐᕙᒪᑐᖃᒃᑯᓐᓄᑦ ᓴᐳᒻᒥᑦᑎᓂᕐᒧᑦ 

ᐊᑐᖅᑕᐅᔪᓂᑦ. 

- ᐋᒡᒋᓯᒥ 2021 ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑦ ᐊᑎᓕᐅᖅᑕᐅᓚᐅᖅᑐᖅ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᐱᓕᕆᑎᑦᑎᓂᐊᖅᑐᑦ $3.45 ᒥᓕᐊᓐ ᒪᕐᕉᓐᓂᒃ ᐊᕐᕌᒎᓐᓄᒃ ᐃᑲᔪᕐᓗᑎ 

ᐱᒋᐊᖅᑎᑕᐅᓂᖓ ᐊᒻᒪ ᐱᕙᓪᓕᐊᑎᑕᐅᓂᖓ ᓇᐅᑦᑎᓱᖅᑏᑦ ᐱᓕᕆᐊᖅ ᓄᓇᓕᖓᓂ ᓴᓂᑭᓗᐊᖅ. 

ᐱᓕᕆᐊᖅ ᐃᖅᑲᓇᐃᔮᔅᓴᖃᖅᑎᑦᑎᓂᐊᖅᑐᖅ ᐊᒻᒪ ᐃᑲᔪᓂᕐᒧᑦ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᐅᔨᓴᓂᕐᒧᑦ 

ᐊᒻᒪ ᖃᐅᔨᓴᖃᑦᑕᓂᕐᒧᑦ ᐃᓄᐃᑦ ᖃᐅᔨᒪᔭᖏᑦ ᐊᑐᖅᑕᐅᓂᖃᕐᓗᑎ ᐃᒪᕐᒥ ᐊᐅᓚᑦᑎᓂᕐᒧᑦ ᐅᕙᓂ 

ᕿᑭᖅᑕᐃᑦ.  ᓇᐅᑦᑎᓱᖅᑏᑦ ᐱᓕᕆᐊᖅ ᐱᒋᐊᖅᑕᐅᓚᐅᖅᑐᖅ 2018 ᐊᒻᒪ ᐊᐅᓚᓂᖃᖅᑐᓂ ᐃᑉᐱᐊᕐᔪᒃ, 

ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᐊᒻᒪ ᖃᐅᓱᐃᑦᑐᖅ. 

- ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᑭᒧᐊᖅᑎᑦᑎᔪᑦ ᒐᕙᒪᓕᒫᒧᑦ ᐋᔩᖃᑎᒌᓐᓂᕐᒧᑦ ᐃᓄᓐᓄᑦ ᐊᑦᑐᖅᑕᐅᔪᓄᑦ ᐊᒻᒪ 

ᐃᑲᔫᓯᐊᓄᑦ ᐊᖏᕈᑦ (IIBA) ᕿᑭᖅᑕ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐃᑲᔪᕐᓗᑎ ᐃᓄᓐᓄᑦ ᐊᐅᓚᑕᐅᔪᑦ ᐃᒪᕐᒥ 

ᓴᐳᒻᒥᑦᑎᓂᕐᒧᑦ ᐊᒻᒪ ᐊᐅᓚᑦᑎᓂᕐᒧᑦ ᐱᕕᔅᓴᐅᔪᓐᓇᖅᑐᓂᑦ ᓴᕐᕙᖅᔪᐊᒥᑦ ᐊᒻᒪ ᕿᑭᖅᑕᐃᑦ ᓄᓇᕗᒻᒥ. 

- IIBA ᐋᔩᖃᑎᒌᓐᓂᐅᓚᐅᖅᑐᑦ ᐱᕙᓪᓕᐊᓂᖃᖅᓯᒪᔪᑦ ᑎᓯᐱᕆᒥᓂᑦ 2021. 

- ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖃᑎᖃᖅᑐᑦ ᓄᓇᕗᑦ ᒐᕙᒪᒃᑯᓐᓂᑦ ᕿᓂᕐᓗᑎ 

ᐃᓚᒋᔭᐅᖃᑕᐅᓂᖏᓐᓄᑦ ᓴᐳᒻᒥᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᓂᑦ ᐅᑯᓄᖓ ᕿᑭᖅᑕᐃᑦ ᐊᒻᒪ ᓴᕐᕙᖅᔪᐊᖅ. 

 

 

ᐃᒪᕐᒥ ᐊᕙᑎᖓ ᐱᐅᓂᖓ 

- ᒫᓐᓇᐅᕋᑖᖅᓯᒪᔪᑦ ᐃᒪᐃᒃ ᓴᐳᒻᒥᔭᐅᓂᖏᓐᓄᑦ ᐸᕐᓇᐅᑦ (OPP) ᐱᓕᕆᑎᑦᑎᓂᐅᔪᑦ ᐃᑲᔪᖅᑐᐃᔪᑦ ᐃᒪᕐᒥ 

ᐊᕙᑎᖓᓂ ᐱᐅᓂᖓᓂ (MEQ) ᐱᓕᕆᐊᓂᑦ ᐊᑖᓂ ᐃᒪᕐᓄᑦ ᐱᖁᔭᖅ. ᑲᔪᖏᖅᑕᐅᓯᒪᔪᑦ ᐊᑖᓂ OPP 



ᐱᓕᕆᐊᓪᓗᐊᑕᖃᓪᓗᑎ ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ ᐊᑦᑕᓇᕈᑎᐅᔪᓐᓇᖅᑐᓂᑦ ᐃᓄᓐᓄᑦ ᐱᓕᕆᓂᖏᓐᓄᑦ 

ᐊᔅᓱᕈᕈᑎᖃᖅᑎᑦᑎᔪᓄᑦ ᐃᒪᕐᒥ ᐊᕙᑎᖓᓂ, ᐱᖃᓯᐅᑎᓪᓗᑎ ᐊᑦᑐᖅᑕᐅᔪᑦ ᐃᒪᒃᑯᑦ ᓂᐲᑦ 

ᐅᒥᐊᕐᔪᐊᒦᖔᖅᑐᑦ.  

- ᐱᓕᕆᖃᑎᒋᓪᓗᒋᑦ ᐱᓕᕆᖃᑎᑎᖏᑦ, ᑲᓇᑕᒥ MEQ ᐱᓕᕆᐊᖅ ᐃᖅᑲᓇᐃᔭᕐᓂᖃᖅᑐᑦ ᓴᖅᑭᑎᑦᑎᓗᑎ 

ᐃᓚᓕᐅᔾᔭᐅᓯᒪᔪᓂᑦ ᐊᒻᒪ ᖃᐅᔨᔭᐅᓯᒪᒧᓂᑦ ᑐᓐᖓᓂᖃᖅᑐᑦ ᓴᓇᕐᕈᑏᑦ ᐊᒻᒪ ᐊᑐᖅᑕᐅᓂᐊᖅᑐᑦ 

ᐊᐅᓚᑦᑎᐊᓂᖅᓴᕆᓗᒋᑦ ᐊᒻᒪ ᒪᑭᒪᑎᓪᓗᒋᑦ ᖃᓄᐃᖏᑎᐊᖅᑐᓂᑦ ᐊᒻᒪ ᒪᑭᒪᑎᑕᔅᓴᐅᔪᓂᑦ ᐃᒪᖅ, 

ᓄᓇᖅᐸᓯᒻᒥ ᐃᒪᐃᑦ ᐊᒻᒪ ᒪᑭᒪᑎᓪᓗᒍ ᖃᓄᐃᖏᑎᐊᕐᓂᖏᓐᓄᑦ ᐊᒻᒪ ᒪᑭᒪᑎᑕᔅᓴᐅᔪᑦ ᐃᒪᐃᑦ, ᓄᓇᖅᐸᓯᒻᒥ 

ᐃᒪᐃᑦ ᐊᒻᒪ ᑮᕝᑯᓐᓃᖔᖅᑐᑦ ᐃᒪᕐᒨᖓᔪᑦ ᐊᕙᑎᖏᑦ. 

- ᑲᓇᑕᒥ, ᐃᖅᑲᓇᐃᔭᕐᓂᖃᖅᑐᑦ ᐱᕙᓪᓕᐊᑎᑕᐅᓂᖓᓄᑦ ᐃᒪᕐᓂ ᓂᐱᓄᑦ ᐸᕐᓇᐅᑦ ᐊᐅᓚᑦᑎᓗᓂ ᒐᕙᒪᑐᖃᒃᑯᑦ 

ᐱᓇᓱᐊᖅᑕᖏᑦ ᑐᑭᓯᓂᕐᒧᑦ ᐊᒻᒪ ᐊᐅᓚᑦᑎᓂᕐᒧᑦ ᐃᓐᓄᑦ ᐱᓕᕆᔭᐅᔪᓃᖔᖅᑐᑦ ᐃᒪᒃᑯᑦ ᓂᐲᑦ. 

ᐅᖃᖃᑎᒌᓐᓂᕐᒧᑦ ᑎᑎᕋᖅᓯᒪᔪᑦ ᓴᖅᑭᖅᑎᑕᐅᓚᐅᖅᑐᑦ ᐱᓕᕆᖃᑎᖃᖅᑐᑎᑦ ᒐᕙᒪᑐᖃᒃᑯᑦ ᐱᓕᕆᕕᖏᓐᓂ 

ᐊᒻᒪ ᑎᒥᐅᔪᓂᑦ ᓇᓗᓇᐃᔭᐃᓪᓗᑎ ᓴᓇᓯᒪᓂᖓᓄᑦ ᐸᕐᓇᐅᑦ ᐊᒻᒪ ᐊᐅᓚᔾᔪᑎᓪᓗᐊᑕᕆᔭᐅᓗᓂ ᐱᓗᑎᑦ 

ᑐᓴᖅᑎᑦᑎᒍᑕᐅᔪᓂᑦ ᐱᓕᕆᖃᑎᖏᓐᓂ, ᑎᒍᒥᐊᖅᑎᐅᖃᑕᐅᔪᓂᑦ, ᐊᒻᒪ ᑲᓇᑕᒥᐅᑕᐃᑦ ᑭᒃᑯᑐᐃᓐᓇᐃᑦ. 

ᑕᑯᔅᓴᐅᑎᑦᑎᓂᖃᓚᐅᖅᑐᑦ ᓄᓇᕗᒻᒥ ᐃᒪᕐᓂ ᓴᐳᒻᒥᑦᑎᓂᕐᒧᑦ ᑐᕌᖅᑕᐅᔪᓂᑦ ᑲᑎᒪᔨᕋᓛᓄᑦ ᑎᓯᐱᕆ 2, 2020. 

- ᐃᓗᐊᓂ ᓄᓇᕗᒻᒥ, DFO ᐃᖅᑲᓇᐃᔭᖃᑎᖃᖅᑐᑦ ᐱᓕᕆᖃᑎᖏᓐᓂ ᓴᖅᑭᑎᑦᑎᓗᑎ ᐃᒪᒃᑯᑦ ᓂᐱᓄᑦ 

ᑐᓐᖓᕕᖏᓐᓂ ᑐᑭᓯᒋᐊᕈᑎᓂᑦ ᐃᓗᐊᓂ ᑕᓯᐅᔭᖅᔪᐊᖅ, ᐃᑉᐱᐊᕐᔪᒃ, ᐊᒻᒪ ᔭᐃᒻ ᐸᐃ. 

- ᓴᖅᑭᑎᑦᑎᓂᖅ ᐅᑭᐅᑕᖅᑐᒥ ᓴᕕᕋᔭᓐᓂᑦ ᐃᖅᑲᖓᓅᖅᓯᓂᕐᒧᑦ ᐊᑐᐊᒐᐃᑦ ᐊᑦᑎᓪᓕᒋᐊᖅᑎᑦᑎᓗᑎ 

ᐊᑦᑕᓇᕈᑎᐅᔪᓐᓇᖅᑐᑦ ᐃᒪᒃᑯᑦ ᓂᐲᑦ. ᑎᑎᕋᖅᑕᐅᒋᐊᓐᖓᖅᓯᒪᔪᖅ ᐱᔭᕇᖅᓯᒪᔪᖅ, ᑐᓂᔭᐅᓯᒪᔪᑦ 

ᖃᐅᔨᓴᖅᑕᐅᓪᓗᑎ ᐃᖃᓗᓐᓂ ᐃᑎᔪᒥ ᑐᓚᑦᑕᕕᒻᒥ ᐱᕙᓪᓕᐊᑎᑕᐅᔪᓂᑦ ᐊᒻᒪ ᑐᓂᔭᐅᓯᒪᔪᑦ 

ᐃᒪᕐᒥᐅᑕᓕᕆᔨᒃᑯᓗᑦ ᑲᓇᑕᒥ ᖃᐅᔨᓴᖅᑎᓄᑦ ᕿᒥᕐᕈᔭᐅᓗᓂ.  

 

 

ᑎᑎᕋᖅᑐᖅ: ᐅᑭᐅᑕᖅᑐᒧᑦ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᐃᒪᕐᒥ ᐸᕐᓇᐅᓂᕐᒧᑦ ᐊᒻᒪ  

ᓴᐳᒻᒥᑦᑎᓂᕐᒧᑦ ᐱᓕᕆᐊᖅ  

 

ᐅᓪᓗᖓ:  ᐃᐳᕈ 14, 2022 




